
TOLOSAKO UDALEKO BERDINTASUN SAILAREN DIRU LAGUNTZAK

EMATEA ARAUTZEKO UDAL ORDENANTZA

SARRERA

Ordenantza honen helburua da Tolosako udalerrirako diru laguntzen araudia

jartzea. Tolosako berdintasun sailarekin batera lan egiten duten bertako irabazi

xederik ez duten elkarteei nahiz pertsona fisiko edo juridikoei, norgehiagokako

erregimen bidez emango zaizkien diru laguntzak zein baldintzatan eskatu eta

jaso ahal izango diren zehazten duen araudia da.

ARAUDIA

Lehenengoa. Helburu orokorra

Deialdi  honen  helburua  emakumeen  eta  gizonen  arteko  berdintasuna

bultzatuko  duten  programak,  ekintzak  eta  jarduerak  sustatzea  da,  Tolosako

politikagintzaren, ekonomiaren, kulturgintzaren eta gizarte esparru guztietan.

Informazio,  sentsibilizazio  eta  kontzientzia  soziala  areagotzeko balioetan eta

jarreretan  hezteko  ekintzak  bultzatzea,  alegia,  gizarte-ereduen  eraldaketa

bultzatzea.

Bigarrena: Hartzaileak/Pertsona onuradunak

Tolosan lan egiten duten irabazi asmorik gabeko elkarte edo erakunde guztiek

eskatu  eta  jaso  ahal  izango  dituzte  diru  laguntza  hauek,  beti  ere  Tolosako

udalerrian  egoitza  edo ordezkaritza  iraunkorra duten pertsona edo elkarteak

diren  heinean.  Diru  laguntzen  onuradun  izateko,  elkarte  eta  fundazioek



dagokien erregistro ofizialean inskribatuta egon behar dute.

Halaber,  diru-laguntzak  eskatu  ahal  izango  dituzte  pertsona  fisiko  edo

juridikoak,  nahiz  publiko  edo  pribatuak  izan,  jarduerak  zehatzak  egiten

badituzte.

Era  berean,  Tolosatik  kanpoko  entitateek  ere  jaso  ahal  izango  dituzte  diru

laguntzak,  hain  zuzen  ere  bere  jardueren  zati  nabarmen  bat  udalerriaren

barruan garatzen bada edo udalerriarentzat interesgarri jotzen bada. 

Baldintza  hauek  betetzeaz  gain,  emakume eta  gizonen  arteko  berdintasuna

alorrean lan egin beharko dute.

Hirugarrena: Diruz lagundu daitezkeen gastuak

Programak, ekintzak eta jarduera horiek duten proiekzio eta interesagatik bat

etorriko dira Berdintasun Sailaren honako zeregin hauetarako erabiliko dira:

a) Urtean burutako edo burutuko diren jarduera jakinak aurrera ateratzeko.

b) Elkartearen funtzionamendurako.

c) Ekipamendurako.  Eta jarri behar duzu haien artean nola banatuko den kopurua.

Ezin duzu ahaztu behar haien artean "lehiaketa" bat dagoela

d) Eskaria egin duen erakundeko mantenu gastuak ordaintzeko, besteak beste:

bulego materiala, bulegoko tresneria eta abar.

Laugarrena: Diruz lagundu daitezkeen jarduerak

a) Emakumeen baldintzak eta egoerak hobetzen laguntzea.

b) Emakumeen elkarte-sarea zein  mugimendu feminista sendotzea.



c) Emakumeen eskubide indibidual eta kolektiboen alde egitea.

d)  Emakumeen  ahalduntze  pertsonala,  soziopolitikoa  eta  ekonomikoa

sustatzeko jarduerak.

e)  Emakumeak  esparru  soziopolitikoan,  kulturalean,  zientzian  eta  bestelako

alorretan jarduteko ekintzak.

f)  Genero-arloko  rol  eta  estereotipoez  nahiz  horiek  esparru  pribatu  eta

publikoan emakumeen zein gizonezkoen bizitzan duten eraginaz informatu eta

sentsibilizatzeko jarduerak.

g) Emakumeen kontrako indarkeriaren inguruko informazio-, sentsibilizazio- eta

prebentzio-jarduerak.

h) Etxeko lanetan eta zainketa-arlokoetan erantzukizunen banaketa sustatzeko

jarduerak.

i) Gizataldeak eta profesionalak emakumeen eta gizonen berdintasun alorrean

prestatzera bideratutako jarduerak.

j)  Udalerrikoak ez diren emakume-taldeekin informazioaren eta esperientzien

trukea errazten duten jarduerak.

k)  Emakume  etorkinak  ahalduntzea  eta  euren  eskubideak  aldarrikatzea

sustatzen duten jarduerak.

Bosgarrena: Diru-laguntzarako irizpideak

1.-  Diru  laguntzak  esleitzeko  ondorengo  puntuak  hartuko  dira  kontuan,  eta

eskaerarekin batera doazen programazio-fitxetan egiaztatu beharko dira:

1.1.- Proposamenaren kalitatea .........……………………………..  15



1.1.2.- Egitasmoaren helburuak, metodologia eta partaideen 

formakuntza …………………………………………………..   8

1.1.3.- Elkarteen helburuak …………………………………   7

1.2.- Emakumeen partaidetza, ikusgarritasuna eta jabekuntza 

sustatzea .................................................………………...      55

1.2.1.- Elkartearen bazkide emakumeen kopurua …….      10

1.2.2.- Kolektibo espezifikoak …………………………   10

1.2.3.- Egitasmoak gizon eta emakumeen arteko aukera 

berdintasuna sustapena ………………………………   10 

1.2.4.- Proiektuen programazioan eta garapenean emakume parte 

hartzea islatzea ……………………………………….   25 

1.3.- Bertako errealitatearekiko egokitasuna ...............………..      15

1.3.1.- Herri ekintzetan dagoen parte hartze maila ……   5

1.3.2.- Hizkuntza normalizazio irizpideak kontutan hartu

izana ………………………………………………………..  10

1.4.- Emakume taldeen arteko sareak eta hartu-emanak 

lantzea .....................................…………………………..         15

1.4.1.- Tolosako emakume taldeen arteko harremanak, sareekin 

elkarlana lantzea ………………………………………..      15

Genero gaietan berdintasuna sustatzen duten egitasmoen artean hurrengo

irizpideak ere kontutan hartuko dira ebaluatzerakoan.

a) Pobreziaren edo gizarte bazterkeriaren arloak sartzea.

b) Adinaren edo bizitza zikloaren arloak sartzea.

c) Sexu aukeraren arloa sartzea.

d) Inmigrazioaren nahiz kulturarteko tasunaren arloak sartzea.

e) Dibertsitate funtzionalaren arloak sartzea.

f) Baliabide eta metodologia berritzaileak erabiltzea.

g) Aurreikusitako ebaluazio-tresnak.



h) Ordutegia, iraupena, lekua eta datak hartzaile taldeen arabera egokitzea.

i) Hizkuntza normalkuntzaren irizpideak kontutan hartzea.

Goian jasotako atalen aplikazioak puntuazio zehatz bat emango dio eskaera

bakoitzari,  lehentasun-hurrenkera  ezarriz  50  puntu  gainditzen  eskaerak

onartuko dira eta hauen artean hainbanaketa egingo da. Diru banaketarako

irizpideak. Puntuaren balorea zein izango den zehazteko, atal honetako

diru-laguntzak  guztira  izango  duten  zenbatekoa  hartu  eta  onartutako

eskaera guztiei  emandako puntuekin  zatitu  beharko da.  Diru-laguntza

izango da eskaera bakoitzak lortu dituen puntu guztien batura aurreko

mugak beti kontuan hartuta. 

2.-  Deialdi  bakoitzean eskaini  ahal  izango diren gehienezko kontzeptuak eta

zenbatekoak ondoren zehaztutakoak dira:

 a) URTEKO PROGRAMAZIOA 

Diruz  lagunduko  dira  beren  eguneroko  jardueren  eta  jarduera  tradizionalen

bidez  elkartearen helburuak lortu nahi dituzten programak eta jarduerak. 

Diru-laguntza  ildo  hau  Elkarteen  sustapena  transferentzien  partidari  atxikiko

zaio. 

Proposatutako diru-laguntzaren zenbatekoak ez du programa edo ekintzaren

kostuetako gastuen % 70 gaindituko.  Kostuetan diru-sarrerak %30era iristen

badira  kostu  osoaren  %100  finantzatu  ahalko  da.  Emandako  diru-laguntzen

zenbatekoak  ezingo du inoiz, bakartuta zein beste diru-laguntza, laguntza, diru

sarrera edo  baliabide batzuekin batera, erakunde onuradunak diruz lagunduta

garatu beharreko jardueraren kostua gainditu. 

b) TALDE ETA ELKARTEEN PRESTAKUNTZA 

Diruz  lagunduko  da  taldekideak  eta  elkartekideak  bertako  kudeaketa,

programazio  eta  jarduerekin  lotutako  prestakuntza  eta  gaitze  ikastaro  eta



programetara  joatea.  Atal  honetan,  emakumeen  eta  gizonen  berdintasunari

buruzko prestakuntza jasotzeko ikastaroak hartuko dira kontuan. Diru-laguntza

ildo hau taldeen eta elkarteen sustapena transferentzien partidari atxikiko zaio. 

Proposatutako diru-laguntzaren zenbatekoak ez du programa edo ekintzaren

kostuetako gastuen % 50 gaindituko.  Kostuetan diru-sarrerak %50era iristen

badira  kostu  osoaren  %100  finantzatu  ahalko  da.  Emandako  diru-laguntzen

zenbatekoak ezingo du inoiz, bakartuta zein beste diru-laguntza, laguntza, diru

sarrera edo baliabide batzuekin batera, erakunde onuradunak diruz lagunduta

garatu beharreko jardueraren kostua gainditu. 

c) MATERIALA EROSTEA ETA BERRITZEA 

Eskatzaileak bere eguneroko programak eta jarduerak burutzeko behar dituen

materialen erosketak eta berritzeak izango dira. 

Proposatutako diru-laguntzaren zenbatekoak ez du programa edo ekintzaren

kostuetako  gastuen  %30  gaindituko.  Kostuen  diru-sarrerak  %70era  iristen

badira  kostu  osoaren  %100  finantzatu  ahalko  da.  Emandako  diru-laguntzen

zenbatekoak ezingo du inoiz, bakartuta zein beste diru-laguntza, laguntza, diru

sarrera edo baliabide batzuekin batera, erakunde onuradunak diruz lagunduta

garatu beharreko jardueraren kostua gainditu. 

Seigarrena: Eskaera egiterakoan aurkeztu behar den dokumentazioa

a)  Diru  laguntza  eskatzeko  orria  beteta  eta  sinatuta

(www.tolosakoudala.eus/dirulaguntzak). 

b) Erakundearen IFZ kopia, diru laguntza deialdi honetan eskaera egiten den

lehen aldia bada.

c) Estatutuen kopia, diru laguntza deialdi  honetan eskaera egiten den lehen

aldia bada.

http://www.tolosakoudala.net/dirulaguntzak


d) Elkarteen erroldan izena emanda edukitzea egiaztatzen duen agiria.

e) Banketxeko ziurtagiria, taldearen kontu korronteko 20 zenbakiekin.

f) Urteko proiektua., urtean elkarteak aurreikusitako programa. Jardueratarako

aurreikusitako  gastuen  eta  diru  sarreren  aurrekontu  zehatza.  Honetaz  gain

beste erakundeetatik diru laguntzarik eskatu edo eskuratu al den jarri beharko

da, baita eskuratutako zenbatekoa ere.

g)  Pertsona  onuradun  edo  entitate  laguntzailearen  izaera  eskuratzeko

debekurik  ez  edukitzearen  justifikazioa,  Tolosako  Udalaren  diru  laguntzen

Ordenantza Orokorrak 8.5 artikuluan dioenaren arabera.

h) Zerga obligazioak egunean beteta izatearen ziurtagiria.

i) Gizarte Segurantzako obligazioak beteta izatearen ziurtagiria.

Zazpigarrena: Balorazio Batzorde teknikoa

Emakumeen  eta  gizonen  ordezkaritza  orekatua  izan  behar  den  Batzorde

tekniko  bat  sortuko  da  eskaerak  aztertu  eta  baloratzeko  eta  emaitzak

Berdintasun  batzordera  helaraziko  dira  eta  berak  diktaminatuko  ditu

lehentasunak eta eman beharreko zenbatekoak. Ondoren, txostena egingo du,

behin betiko erabakia hartzeko.

Behin betiko erabakia diru laguntzak aurkezteko epea bukatu eta hurrengo 30

egun naturaleko epean jakinaraziko da.

Honekin  batera  atal  bakoitzari  emango  zaion  ponderazioa  azalduko  da

Tolosako udaleko Web orrialdean: www.tolosa.eus

Bederatzigarrena: Diru laguntzen bateragarritasuna

http://www.tolosa.eus/


Diru laguntza hau beste batzuekin bateragarria da. Edozein kasutan, emandako

diru  laguntzak,  onuradunak  eskura  ditzakeen  beste  diru  laguntzekin  batera,

ezingo du egindako gastuaren kopurua gainditu.

Hamargarrena: Diru laguntzaren justifikazioa

Diru-laguntzaren  erabileraren  justifikazioa  Tolosako  Udaleko  Ordenantza

Orokorrean  ezarritakoari  jarraiki  egingo  da,  eta  Berdintasun  Sailaren  urteko

deialdian ezartzen den epean aurkeztu beharko da.

Onuradunak,  modalitate  hauen  bidez,  justifikatu  ahal  izango  du,  ezarritako

baldintzak bete direla eta diru-laguntzaren emakidan aurreikusitako helburuak

lortu  direla:  Justifikazio-  kontua  gastuaren  frogagiriak  ekarrita  eta  moduluka

egiaztatzea.

Justifikazio-kontuak gutxienez informazio hau izan beharko du barne:

a) Diru laguntza eman zaion jarduera amaitutakoan, dirulaguntza hori  zuzen

erabili dela adierazten duten dokumentuak aurkeztu beharko dira.

b) Diru laguntza emateko arrazoi diren jarduerak burutzea.

c)  Jarduera  gauzatu  dela  eta  diru  laguntza  emateko  erabakian  jarritako

baldintzak epeen barruan bete direla egiaztatzea.

d) Tolosako Udalak egin ditzakeen finantza kontrol eta egiaztapen jarduketak

onartzea.

e) Kontu justifikagarria dokumentu hauek osatuko dute:

1.  Jardueren  Memoria,  diru  laguntza  jaso  duen  betetako  ekintzarena;  diru

laguntzarekin  finantzatutako  jardueren  azalpen  xehatua  eta  kostua  jaso

beharko ditu. Aurkezteko epea: asko jota, hurrengo urteko urtarrilaren 31 baino



lehen.

Memoriak, gutxienez, atal hauek izango ditu:

-  Programaren edo proiektuaren izena.

-  Diru  laguntza  ematearen  helburua,  aurkeztutako  aurrekontuaren  eta

proiektuaren arabera.

-  Programaturiko  ekintzaren xehetasunak,  helburuen eta  lortutako ondorioen

deskripzioa.  Neurgarria  diren  heinean  partaideen  datuak  sexuarekiko

segregaturik aurkeztuko dira.

-  Proiektua edo jarduera garatzean egindako aldaketak.

-  Finantza  baliabideen  zerrenda:  Diru  laguntzarekin  finantzatutako jardueren

deskribapena eta kostua,  baita  beste diru  laguntza batekin  edo onuradunen

diruarekin finantzatutako beste jarduera batzuena ere.

- Ondorioak.

2. Memoria ekonomiko bat, egindako jardueren kostua justifikatzeko, eta hauek

barne hartuko dituena:

-  Diruz  lagundutako  jardueren  diru-sarreren  eta  gastuen  balantzea,

erakundearen idazkariak sinatutakoa eta dagokion zigiluarekin.

-  Izandako  gastuak  eta  lortutako  diru-sarreren  zerrenda  ordenatua  eta

sekuentzialki  zenbatutakoa,  kontzeptuka  antolatuta  eta  emaitzak  guztira

islatzen dituena. Gastuen zerrendak hau jasoko du:

- Hartzekodunaren identifikazioa

- Dokumentuaren identifikazioa

- Zenbatekoa



- Igorpen data

- Ordainketa data

- Merkataritza zirkulazio juridikoan baliokide diren fakturak edo dokumentuak,

edo  administratiboki  eraginkorrak  direnak,  aurreko  paragrafoan  aipatutako

zerrendan jasotzen direnak, eta hala badagokio, ordainketaren dokumentazio

akreditatiboa. Dokumentu horien fotokopiak aterako dira eta konpultsatu egingo

dira;  kudeaketa  zerbitzuak  berretsiko  ditu  eta  jatorrizko  dokumentuak

interesatuei itzuliko zaizkie.  Jatorrizko dokumentuak edo kopia konpultsatuak

erakunde onuradunean geratuko dira gutxienez lau urtez.

- Diruz lagundutako jarduera finantzatu duten diru-sarreren eta diru laguntzen

zerrenda xehatua, zenbatekoa eta jatorria adieraziz.

Aurreko guztiaz gain, gastuei dagokienez eskakizun hauek ere bete beharko

dira:

-  Langileei  dagozkien  gastuak  soldata-gastu  gisa  justifikatzeko,  dokumentu

hauek  aurkeztu  beharko  dira:  lan  kontratuen  kopiak,  hartzaileek  sinatutako

dagozkien nomina ordainduak, edo hala badagokio, bankuko abonu-agiria, eta

Gizarte Segurantzan kotizatu izanaren ziurtagiriak.

3.  Balioespen  txostena  udal  langile-teknikari  eskudunek  idatzitakoa;

dokumentuan argi azalduko da diru laguntzaren objektua erabat bete dela, edo

justifikazioa onartu ezin duten gabeziak edo egoerak daudela. Inbertsioetarako

diru  laguntzen  kasuan,  egindako  egiaztapen  materialaren  emaitza  jasotzen

duen akta edo txostena.

Hamaikagarrena: Diru laguntzen ordainketa 

Diru-laguntzen abonua Tolosako Udaleko Ordenantza arautzailean ezarritakoari



jarraiki egingo da.

Ordainketa aurreratuak egin ahal izango dira justifikazioaren aurretiko fondo-

entrega  moduan,  diru-laguntzei  atxikitako  jarduerak  burutzeko  nahitaezko

finantzaketa gisa,

Nolanahi  ere,  azken  zatiaren  ordainketa  egindako  gastuaren  justifikazioaren

baldintzapean geratuko da.

Diru-laguntzaren ordainketa ezingo da egin pertsona edo erakunde onuradunak

zerga- betebeharrak eta Gizarte Segurantzakoak egunean ez dituen artean edo

itzulera- bidezkotasuneko ebazpenez zordun den artean.

Hamabigarrena: Publizitatea

Emandako  diru-laguntzen  zerrenda,  pertsona  onuradunak  eta  beren

zenbatekoak  adierazita,  Udalaren  web  orrian  eta  udaleko  iragarki-oholean

argitaratuko dira.

Diru-laguntzen  onuradunak  diruz  laguntzeko  den  edozein  programaren,

jardueraren,  inbertsioren edo jardunen izaera  publikoari  buruzko publizitatea

egin beharko du eta  ezin izango dituzte hizkera eta irudiak sexistak erabiili. 

Publizitate  horretan  Tolosako  Udaleko  Berdintasun  Sailaren  erakunde-irudia

txertatu beharko da derrigorrez, eta baita finantzaketa publikoari buruzko hitzak

ere txartel,  plaka oroigarri,  material  inprimatu,  euskarri  elektroniko  edo ikus-

entzunezko, edo komunikabideetan egindako aipamenetan.

Hamahiugarrena. Araudia

Oinarri  berezi  hauetan aurreikusi  ez den orotan arau hauek aplikatuko dira:



Azaroaren  17ko  Diru-laguntzen  38/2003  Lege  Orokorra  (azaroaren  18ko

Estatuko Aldizkari  Ofiziala); horren garapenerako Erregelamendua, uztailaren

21eko 887/2006 Errege Dekretuaren bidez onartua (uztailaren 25eko Estatuko

Aldizkari  Ofiziala);  4/2005  Legea,  otsailaren  18an  Emakumeen eta  Gizonen

berdintasunerakoa eta Tolosako Udalak eta bere Erakunde Autonomoek diru-

laguntzak emateko Ordenantza Orokor arautzailea.


